O esquecemento

Outras David Chariandy elabora
unha novela reflexiva e intrigante

nha soucouyant é un espiri-

to do Caribe que adopta a

forma dunha vella duran-
te o dia e pola noite se transforma
nunha bela muller, nunha béla de
lume, para chuchar o sangue dos
homes. E unha figura sobrenatural,
unha metafora cargada de conti-
dos, un xeito de achegarse ao do-
loroso a través dunha reviravolta
que mestura o cotian do dia a dfa
e a maxia do sobrenatural. Asi é ta-
mén a novela de David Chariandy,
Soucouyant, que explora os recun-
chos e as intersecciéns, as lifas de
encontro entre o agora e o antes,
entre Canada e o Caribe, entre o co-
tidn e o histérico. Malia o seu titu-
lo, non € esta unha novela de seres
sobrenaturais. De feito, o subtitu-
lo que consta na portada describea
como “unha novela sobre o esque-
cemento”. Porque se cadra ds veces
esquecer € a (nica saida.

O esquecemento ao que se refi-
re Chariandy nese subtitulo pode-
mos entendelo de moitos xeitos.
Por unha banda, no nivel de lectura
mdis evidente, na demencia precoz
que padece Adele, a mai do pro-
tagonista, que a leva a ir perden-
do consciencia de onde se atopa
e a deambular por mundos que s6
son visibles para ela, recofiecendo
s6 parcialmente o que a rodea e a
quen a rodea. Sen dtbida este nivel
de lectura xa é rico en si mesmo,
abrindo como a pel en carne viva a
dor dun fillo que ve esvaecer a sta
mai nunha nebulosa incomprensi-
ble. Nesta parte do relato, tamén as
eleccions, a do irman, de desapare-
cer, e a do protagonista, de regresar
para enfrontarse & situacién, apa-
recen xa non sé no sentido indivi-
dual senén como un xeito de fa-
cer fronte a unha historia colectiva
herdada, a unha ferida aberta que

os fillos, neste caso dunha primeira
xeracion de inmigrantes, recibiron
sen saber moi ben as sdas orixes.
Esta “segunda xeracién” xa non
ve por que deberia estar agradeci-
da, nota o trato racista dunha so-
ciedade que se resiste a abandonar
as definicions da identidade bran-
ca como central e o peso do pro-
pio silencio do pasado, das histo-
rias non contadas de esgazar e dor
que viviron o seu pai e a sta mai.
Soucouyant lévanos precisamente a
explorar esa rabia, a comprender de
onde provén. Pois debaixo desa pel
vella da soucouyant atépase evi-
dentemente unha reflexién sobre a
propia historia, sobre quen a conta,
sobre a quen lle chucha o sangue,
de quen se alimenta. Debaixo desa
pel esta o trauma histérico colecti-
vo (do asentamento de tropas esta-
dounidenses en Chaguaramas ou a
Lei do Multiculturalismo) e o indi-

vidual (a historia persoal de Adele
que quixo sempre agochar ata que
esqueceu esquecer).

Sen dabida un dos méritos mais
importantes de Chariandy nesta
novela é a capacidade para empa-
quetar unha enorme complexida-
de filoséfica nunha novela profun-
damente poética, pero intrigante
e accesible dende todos os niveis.

Separated // Jonathan Monk

Dende o nivel do gozo nas pala-
bras ata aquel das reflexiéns que
van quedando prendidas como re-
tallos que s6 ao final cobran o seu
sentido mais completo. Sen dibi-
da unha novela que € como un ca-
mifio entre a néboa ao final do que
unha agarda atopar polo menos
unha esperanza de reconciliacién.
// Maria Reiméndez



